DYDDIEDIG






20[
]
Rhwymedigaeth cynllunio ar ffurf ymrwymiad unochrog dan adran 106 Deddf Cynllunio Gwlad a Thref 1990 

I
AWDURDOD PARC CENEDLAETHOL ARFORDIR PENFRO 
RHODDIR YR YMRWYMIAD UNOCHROG HWN ar [DYDDIAD](1)
GAN
(1) [ENW LLAWN NEU ENW LLAWN Y CWMNI] [a ymgorfforwyd ac a gofrestrwyd yng Nghymru a Lloegr gyda rhif cwmni [RHIF]] sydd â [swyddfa gofrestredig]/[cyfeiriad] yn [CYFEIRIAD SWYDDFA GOFRESTREDIG] [CYFEIRIAD Y PERCHENNOG]  (y cyfeirir ato o hyn ymlaen fel “y Perchennog”);(2) a 
(2) [ENW LLAWN Y CWMNI] a ymgorfforwyd ac a gofrestrwyd yng Nghymru a Lloegr gyda rhif cwmni [RHIF] sydd â’i swyddfa gofrestredig yn [CYFEIRIAD SWYDDFA GOFRESTREDIG] (y cyfeirir ato o hyn ymlaen fel “y Morgeisai”)(3)
[OS YW’R EIDDO’N DDAROSTYNGEDIG I BRYDLES BYDD ANGEN YCHWANEGU’R PRYDLESWR FEL PARTI] 


I
(3) AWDURDOD PARC CENEDLAETHOL ARFORDIR PENFRO, Parc Llanion, Doc Penfro, Sir Benfro SA72 6DY (y cyfeirir ato o hyn allan fel  “yr Awdurdod”)
Cefndir
(A) Yr Awdurdod yw’r awdurdod cynllunio lleol at ddibenion Deddf Cynllunio Gwlad a Thref 1990 ar gyfer yr ardal y lleolir yr Eiddo ynddi.

(B) Y Perchennog yw [perchennog rhydd-ddaliad/deiliad prydles] yr Eiddo [y mae’r buddiant hwn yn gofrestredig yn y Gofrestrfa Tir yn erbyn Teitl rhif [RHIF] [yn ddarostyngedig i forgais o blaid y Morgeisai].(4)
(C) [Y Morgeisai yw perchennog cofrestredig y pridiant dyddiedig  [DYDDIAD] a gofrestrwyd yng Nghofrestr Pridiannau Teitl rhif [RHIF] ac mae wedi cytuno i ymgymryd â’r weithred hon i roi ei gydsyniad i delerau’r Ymrwymiad Unochrog.] [TIR COFRESTREDIG YN UNIG](5)
[Mae’r Morgeisai yn cael budd o forgais dyddiedig [DYDDIAD] ac mae wedi cytuno i ymgymryd â’r weithred hon i roi ei gydsyniad i delerau’r Ymrwymiad Unochrog.] [TIR ANGHOFRESTREDIG YN UNIG](6)

(D) Y Cyngor yw’r awdurdod tai lleol ar gyfer yr ardal y lleolir yr Eiddo ynddi.

(E) Mae’r Perchennog wedi gwneud y Cais Cynllunio ac mae’n bwriadu ymgymryd â’r Datblygiad yn unol â’r Caniatâd Cynllunio.

(F) Mae’r Perchennog yn rhoi’r Ymrwymiad hwn er mwyn cydymffurfio â’r darpariaethau yn y Cynllun Datblygu Lleol a’r Canllawiau Cynllunio Atodol yn ymwneud â darparu cyfraniad ariannol i’w ddefnyddio ar gyfer darparu Tai Fforddiadwy.
(G) Mae Adran 7 Atodiad 1 y Canllawiau Cynllunio Atodol yn nodi, os nad yw'r Cyfraniad yn cael ei wario gan y Cyngor at ddiben Tai Fforddiadwy o fewn pum mlynedd i ddyddiad y taliad, yna polisi'r Awdurdod yw bod y Cyfraniad yn cael ei ddychwelyd at y Perchennog.

Telerau a gytunwyd
1. Dehongli
1.1 At ddibenion y weithred hon bydd gan yr ymadroddion canlynol yr ystyron canlynol:
Tai Fforddiadwy: tai lle ceir trefniadau i sicrhau eu bod yn hygyrch i’r sawl na all fforddio tai marchnad, o ran meddiannaeth gyntaf a meddianwyr dilynol.

Cyfradd Sail: yr uchaf o 5% a chyfradd sail Banc Barclays plc o bryd i’w gilydd.
Dechrau Datblygiad: y dyddiad y mae unrhyw weithredu sylweddol (fel y’i diffinnir yn Adran 56(4) Deddf Cynllunio Gwlad a Thref 1990) sy’n ffurfio rhan o’r Datblygiad yn dechrau.

Cyfraniad: y cyfraniad a gyfrifwyd yn unol â’r Canllawiau Cynllunio Atodol at ddarparu Tai Fforddiadwy yn unol â’r Cynllun Datblygu Lleol a’r Canllawiau Cynllunio Atodol sy’n daliad o £[] am bob metr sgwâr o gyfanswm arwynebedd llawr yr annedd.(7)

Cyngor: Cyngor Sir Penfro o Neuadd y Sir, Hwlffordd, Sir Benfro.

Cyfradd Llog Ragosodedig: 4% y flwyddyn uwchlaw’r Gyfradd Sail.
Datblygiad: y datblygiad o’r Eiddo a ddisgrifir yn y Cais Cynllunio.

Annedd: unrhyw annedd (gan gynnwys tŷ fflat neu fflat deulawr) sydd i’w adeiladu yn dilyn y Caniatâd Cynllunio.
Dyddiad Meddiannu: y dyddiad y caiff y Datblygiad ei feddiannu am y tro cyntaf at y dibenion a ganiateir gan y Caniatâd Cynllunio ond heb gynnwys meddiannaeth ar gyfer personél sy’n ymwneud â’r gwaith adeiladu, gosod neu addurno neu feddiannaeth ar gyfer marchnata neu arddangos neu feddiannaeth mewn perthynas â gweithrediadau diogelwch
Cynllun: y cynllun sy’n atodedig i’r weithred hon.

Eiddo: y tir yn [DISGRIFIAD NEU GYFEIRIAD] y gellir gorfodi’r weithred hon yn ei erbyn fel y dangosir ag ymyl coch ar y Cynllun.(8)
Cynllun Datblygu Lleol: hwn yw Cynllun Datblygu Lleol Parc Cenedlaethol Arfordir Penfro a fabwysiadwyd gan yr Awdurdod fel awdurdod cynllunio lleol ym mis Medi 2010
Cais Cynllunio: cais am ganiatâd cynllunio [amlinellol]/[llawn] a gofrestrwyd gyda’r Awdurdod gyda’r rhif cyfeirnod [RHIF].(9)
Caniatâd Cynllunio: y caniatâd cynllunio sydd i’w ganiatáu gan yr Awdurdod mewn perthynas â’r Cais Cynllunio
Canllawiau Cynllunio Atodol: Canllawiau Cynllunio Atodol yr Awdurdod ar Dai Fforddiadwy a fabwysiadwyd ar 30 Mawrth 2011
Deddf Cynllunio Gwlad a Thref 1990: Ddeddf Cynllunio Gwlad a Thref 1990 (diwygiwyd).
Diwrnod Gwaith: diwrnod (ar wahân i ddydd Sadwrn, Sul neu ŵyl gyhoeddus yng Nghymru) pan fydd banciau yng Nghaerdydd ar agor i wneud busnes.
1.2 Ni fydd penawdau cymalau yn effeithio ar ddehongliad y weithred hon.

Mae person yn cynnwys person naturiol, corff corfforedig neu anghorfforedig (boed â phersonoliaeth gyfreithiol ar wahân neu beidio).

1.3 Bydd cyfeiriad at gwmni’n cynnwys unrhyw gwmni, corfforaeth neu gorff corfforaethol arall, lle bynnag a sut bynnag y’i hymgorfforwyd neu y’i sefydlwyd.

1.4 Oni bai bod y cyd-destun yn mynnu fel arall, bydd geiriau unigol yn cynnwys y lluosog a bydd geiriau lluosog yn cynnwys yr unigol.
1.5 Oni bai bod y cyd-destun yn mynnu fel arall, bydd cyfeiriad at y naill ryw yn cynnwys cyfeiriad at y rhywiau eraill.

1.6 Bydd cyfeiriad at unrhyw barti yn cynnwys cynrychiolwyr personol, olynwyr neu aseinwyr y parti hwnnw a ganiateir ac yn achos Awdurdod a’r Cyngor, yr olynwyr i’w swyddogaethau statudol penodol.
1.7 Mae cyfeiriad at statud neu ddarpariaeth statudol yn gyfeiriad ato fel y’i diwygiwyd, ehangwyd neu ail-ddeddfwyd o bryd i’w gilydd.
1.8 Bydd cyfeiriad at statud neu ddarpariaeth statudol yn cynnwys unrhyw is-ddeddfwriaeth a wneir o bryd i’w gilydd.

1.9 Nid yw cyfeiriad at ysgrifennu neu ysgrifenedig yn cynnwys ffacs neu ebost.

1.10 Mae cyfeiriad at ‘y weithred hon’ neu at unrhyw gytundeb neu ddogfen arall y cyfeirir atynt yn y weithred hon yn gyfeiriad at y weithred hon neu unrhyw gyfryw ddogfen neu weithred fel y’i hamrywiwyd neu amnewidiwyd (ym mhob achos, oni bai ei bod yn torri darpariaethau’r weithred hon) o bryd i’w gilydd.
1.11 Mae cyfeiriadau at gymalau a chynlluniau yn cyfeirio at gymalau a chynlluniau’r weithred hon.

1.12 Mae rhwymedigaeth yn y weithred hon ar berson i beidio â gwneud rhywbeth yn cynnwys rhwymedigaeth i beidio â chytuno neu ganiatáu i’r peth hwnnw gael ei wneud.
1.13 Bydd unrhyw ymadrodd a gyflwynir â’r termau gan gynnwys, yn cynnwys, yn benodol neu unrhyw ymadrodd tebyg yn cael ei ystyried yn ddangosol ac ni fydd yn cyfyngu ar unrhyw ystyr i’r geiriau sy’n rhagflaenu’r termau hynny.
1.14 Lle ceir rhwymedigaeth sydd i’w berfformio gan fwy nag un person, gellir gorfodi’r rhwymedigaeth yn erbyn pob person a rwymir yn y fath fodd ar y cyd ac yn erbyn pob un yn unigol.
2. Darpariaethau statudol
2.1 Mae’r Ymrwymiad hwn yn ffurfio rhwymedigaeth cynllunio at ddibenion Adran 106 Deddf Cynllunio Gwlad a Thref 1990 ac eir iddo hefyd dan Adran 65 Deddf yr Amgylchedd 1995 ac unrhyw bwerau galluogi eraill.

2.2 Mae’r rhwymedigaethau a gynhwysir yng nghymal 3 yr Ymrwymiad hwn yn rhwymedigaethau cynllunio at ddibenion Adran 106 Deddf Cynllunio Gwlad a Thref 1990 ac eir iddynt gan y Perchennog gyda’r bwriad eu bod yn rhwymo’r buddiannau a ddelir yn yr Eiddo a’u holynwyr a’u haseinwyr.
2.3 Bydd yr Ymrwymiad hwn yn dod i rym ar ddyddiad caniatáu’r Caniatâd Cynllunio.
2.4 Gall yr Awdurdod orfodi’r rhwymedigaethau a geir yng nghymal 3 yr Ymrwymiad hwn yn unol ag Adran 106 Deddf Cynllunio Gwlad a Thref 1990.
2.5 Cydnabyddir fod y rhwymedigaethau a geir yn yr Ymrwymiad hwn:

(a) yn angenrheidiol i sicrhau bod y Datblygiad yn dderbyniol mewn termau cynllunio;

(b) yn gysylltiedig yn uniongyrchol â’r Datblygiad; 
(c) yn rhesymol berthnasol a theg i’r Datblygiad o ran graddfa a math.  

3. Cyfamodau gyda’r Awdurdod
Mae’r Perchennog yn ymrwymo gyda’r Awdurdod:

(a) i dalu’r Cyfraniad i’r Cyngor ar neu cyn y Dyddiad Meddiannu;
(b) i roi o leiaf 21 Diwrnod Gwaith o rybudd ysgrifenedig i’r Awdurdod ac i’r Cyngor o’r Dyddiad Dechrau; ac
(c) i roi o leiaf 5 Diwrnod Gwaith o rybudd ysgrifenedig i’r Awdurdod a’r Cyngor o’r Dyddiad Meddiannu.

4. Cydsyniad y morgeisai
4.1 Mae’r Morgeisai yn cydnabod ac yn datgan bod y Perchennog yn ymgymryd â’r Ymrwymiad hwn gyda’i ganiatâd ac y bydd diogelwch y morgais dros yr Eiddo yn dod i rym yn ddarostyngedig i’r weithred hon AR YR AMOD  nad oes gan y Morgeisai fel arall unrhyw atebolrwydd dan yr Ymrwymiad hwn oni bai ei fod yn cymryd meddiant o’r Eiddo ac os felly bydd yntau hefyd yn rhwym i’r Ymrwymiad hwn fel pe bai’n berson yn deillio teitl gan y Perchennog.(10)
5. Cwmpas yr Atebolrwydd
Ni fydd unrhyw berson yn atebol am unrhyw doriad i ymrwymiad neu gyfyngiad yn yr Ymrwymiad hwn ar ôl gwaredu ei holl fuddiant yn yr Eiddo, ar wahân i mewn perthynas ag unrhyw doriad sy’n bodoli cyn gwaredu’r cyfryw fuddiant.

6. Terfyniad 
Caiff yr Ymrwymiad hwn ei derfynu ac ni fydd ganddo unrhyw effaith bellach os yw’r Caniatâd Cynllunio:
(a) yn dod i ben cyn Dechrau’r Datblygiad;

(b) yn cael ei amrywio neu ei dynnu’n ôl oni bai bod hynny ar gais y Perchennog; neu

(c) yn cael ei ddileu yn dilyn her gyfreithiol lwyddiannus.
7. Pridiant tir lleol
Bwriedir y bydd yr Ymrwymiad hwn yn bridiant tir lleol ac y caiff ei gofrestru felly gan yr Awdurdod.

8. Llog ar daliadau hwyr

Os nad yw’r Cyfraniad wedi’i dalu i’r Cyngor cyn neu ar y Dyddiad Dechrau, bydd y Perchennog yn talu llog ar y Cyfraniad am weddill y cyfnod o’r dyddiad y mae’n ddyledus hyd at a chan gynnwys y dyddiad y’i telir ar y Gyfradd Llog Ragosodedig.

9. Perchnogaeth 
9.1 Mae’r Perchennog yn gwarantu nad oes gan unrhyw berson ar wahân i’r Perchennog [a’r Morgeisai] unrhyw fuddiant cyfreithiol neu ecwitïol yn yr Eiddo ac y bydd yn darparu manylion llawn y teitl cyfreithiol i’r Awdurdod ar eu cais.
9.2 Hyd nes y cydymffurfir â’r rhwymedigaeth yng nghymal 3 yr Ymrwymiad hwn bydd y Perchennog yn rhoi i’r Awdurdod a’r Cyngor o fewn 21 Diwrnod Gwaith, y manylion canlynol am unrhyw drosglwyddiad, prydles, aseiniad, morgais neu unrhyw gymyniad arall yr eir iddo mewn perthynas â’r cyfan neu unrhyw ran o’r Eiddo:
(a) enw a chyfeiriad y person y gwnaed y cymyniad iddo; a

(b) natur a chwmpas y buddiant a gymynwyd.

10. Hysbysiadau
10.1 Bydd unrhyw hysbysiad neu unrhyw gyfathrebu arall sydd angen ei roi dan yr Ymrwymiad hwn yn ysgrifenedig a chaiff ei gyflenwi’n bersonol neu ei anfon drwy’r post dosbarth cyntaf rhagdaledig neu ddosbarthiad a gofnodwyd neu negesydd masnachol, i unrhyw berson y mae’n ofynnol iddo dderbyn yr hysbysiad neu’r cyfathrebiad yn ei gyfeiriad fel y’i gosodir isod: 
(a) Awdurdod: Pennaeth Rheoli Datblygu, Awdurdod Parc Cenedlaethol Arfordir Penfro, Parc Llanion, Doc Penfro, Sir Benfro SA72 6DY; 

(b) Cyngor: Pennaeth Gwasanaethau Cyfreithiol a Phwyllgor, Cyngor Sir Penfro, Neuadd y Sir, Hwlffordd, Sir Benfro;

(c) Perchennog: [ENW’R CYSWLLT] [CYFEIRIAD];
(d) [Morgeisai: [ENW’R CYSWLLT] [CYFEIRIAD].]
neu fel y pennir fel arall gan y person perthnasol drwy hysbysiad ysgrifenedig i bob person arall. (11)
10.2 Pennir y bydd unrhyw hysbysiad neu gyfathrebu arall wedi’i dderbyn yn briodol:
(a) os yw wedi’i ddanfon yn bersonol, a’i adael yn y cyfeiriad ar gyfer y cyswllt y cyfeirir ato yn y cymal hwn;

(b) os caiff ei anfon drwy’r post dosbarth cyntaf rhagdaledig gyda dosbarthiad a gofnodwyd am 9.00am ar yr ail Ddiwrnod Gwaith ar ôl postio; neu
(c) os caiff ei ddanfon gan negesydd masnachol, ar y dyddiad a’r amser y llofnodir derbynneb danfon y negesydd.
11. Hawliau trydydd parti
Ni fydd gan unrhyw berson ar wahân i barti i’r Ymrwymiad hwn a’i olynwyr a’i aseinwyr penodol a’r Awdurdod a’u holynwyr i’w swyddogaethau statudol perthnasol unrhyw hawliau i orfodi unrhyw un o delerau’r weithred hon.
12. Gwahanu
12.1 Os oes unrhyw lys neu awdurdod cymwys yn canfod bod unrhyw ddarpariaeth yn yr Ymrwymiad hwn (neu ran o unrhyw ddarpariaeth) yn annilys, yn anghyfreithlon neu’n anorfodadwy, pennir fod y ddarpariaeth neu’r ddarpariaeth rannol honno, i’r graddau y bo angen, wedi’i dileu, ac ni chaiff dilysrwydd a gorfodadwyedd darpariaethau eraill y weithred hon eu heffeithio.

12.2 Pe bai unrhyw ddarpariaeth annilys, anorfodadwy neu anghyfreithlon yn yr Ymrwymiad hwn yn ddilys, gorfodadwy a chyfreithiol pe bai rhan ohoni’n cael ei dileu, bydd y partïon yn diwygio’r cyfryw ddarpariaeth er mwyn sicrhau ei bod, ar ôl diwygio, yn gyfreithiol, dilys a gorfodadwy, ac i’r graddau mwyaf posibl, yn cyflawni bwriad masnachol gwreiddiol y partïon.
13. Deddf Lywodraethol
Bydd yr Ymrwymiad hwn ac unrhyw anghydfod neu hawliad sy’n codi ohono neu sy’n gysylltiedig â’r Ymrwymiad neu ei destun neu ffurfiad (gan gynnwys anghydfodau neu hawliadau digontract) yn cael eu llywodraethu gan a’u dehongli’n unol â chyfreithiau Cymru a Lloegr sy’n weithredol yng Nghymru.
Mae’r Ymrwymiad hwn wedi’i weithredu fel Gweithred ac fe’i dosberthir a daw i rym ar y dyddiad a ddangosir ar ei ddechrau.

Llofnodwyd fel Gweithred gan y dywededig(12)
(ENW’R PERCHENNOG)

 ym mhresenoldeb:                                     ……………………………….





                          Llofnod y Perchennog
Enw Tyst
Galwedigaeth y Tyst
Cyfeiriad y Tyst
Llofnodwyd fel Gweithred gan y dywededig(12)

(ENW’R PERCHENNOG)

 ym mhresenoldeb:                                     ……………………………….





                          Llofnod y Perchennog
Enw Tyst
Galwedigaeth y Tyst
Cyfeiriad y Tyst
Llofnodwyd fel Gweithred gan y dywededig(12)

(ENW’R PERCHENNOG)

 ym mhresenoldeb:                                     ……………………………….





                          Llofnod y Perchennog
Enw Tyst
Galwedigaeth y Tyst
Cyfeiriad y Tyst
	Gweithredwyd fel Gweithred [ENW’R CWMNI] drwy weithred [ENW’R CYFARWYDDWR CYNTAF], cyfarwyddwr, a [ENW’R AIL GYFARWYDDWR NEU YSGRIFENNYDD], [cyfarwyddwr neu ysgrifennydd] (13)
	.......................................
Cyfarwyddwr
.......................................
[Cyfarwyddwr NEU Ysgrifennydd]

	
	

	
	

	
	

	
	

	 
	 


Llofnodwyd a Dosbarthwyd fel Gweithred(14)  
gan ac ar ran [ENW’R MORGEISAI] 

gan Dwrnai awdurdodedig 

ym mhresenoldeb:

.......................................

Twrnai Awdurdodedig

